
1 
 

ҚАЗАҚСТАН РЕСПУБЛИКАСЫ 
ІШКІ ІСТЕР МИНИСТРЛІГІ 
Б.БЕЙСЕНОВ атындағы  

ҚАРАҒАНДЫ АКАДЕМИЯСЫ 
 
 

Заң институты 
 

Жалпы білім беретін пəндер кафедрасы 

 
 
 
 
 
 

«Экологияның қазіргі замандағы проблемалары» пəні бойынша 

ДƏРІС ҚОРЫ  
№14 тақырып: «Тұрақты дамудың əлеуметтік аспектілері» 

 
 
 

Дайындаған:  
                                                          Жалпы білім беретін пəндер кафедрасының  

                                    оқытушысы, экология магистрі,  
                                              полиция аға лейтенанты С.А. Асатаев 

 
 
 

Кафедра отырысында 
талқыланып, бекітілді 

«24» мамыр 2016 ж. 
№ 19 хаттама. 

 
 
 
 
 
 
 
 

Қарағанды 2016 ж. 
 



2 
 

 



3 
 

КІРІСПЕ.Қазақстан республикасының реформасының негізгі 
мақсаттарының бірі - əлеуметтік мемлекет құру. Бірақ мұның мəнін кез-
келген қарапайым адамның түсіндіріп беруі мүмкін емес. Себебі, ұсынылған 
идея бұқара халықтың қоғамдық санасында, күнделікті өмірінде өте төменгі 
деңгейде тараған. Қалай дегенде де бұқара халық белгілі бір дəрежеде, 
əлеуметтік мемлекет дегеніміз не, оның қасиеті, белгілері, өзіне тəн 
ерекшеліктері, қызметі туралы нақты білуі қажет. 

Сондықтан, əлеуметтік мемлекет мəселесі өзекті де маңызды 
мəселелердің бірі екендігін атап көрсетеміз. 

Əлеуметтік мемлекеттің басты тұжырымдамасының негізі - өте ертеде 
пайда болған əлеуметтік саясатқа келіп тіреледі. Ертеде көптеген билеушілер, 
мысалы, Рим цезарлары жағдайы өте төмен адамдарға нан тарату мен ойын-
сауықтар ұйымдастыру арқылы қамқорлық жасаған. XIX ғасырдың екінші 
жартысында «əлеуметтік мемлекет» ұғымын алғаш рет ұсынған неміс 
ғалымы Лоренц Фон Штайнер болды. Ол «əлеуметтік мемлекет өз 
азаматтарын экономикалық жəне қоғамдық дамуға дағдыландырып, үйретуге 
міндетті, себебі, бірінің дамуы – екіншісінің дамуына шарт болуы қажет, 
əлеуметтік мемлекеттің негізгі мəні де осы болып табылады» деп көрсеткен. 

1930 жылы неміс ғалымы Герман Геллер əлеуметтік-саяси əдебиетке 
əлеуметтік құқықтық мемлекет ұғымын ендірді. Екінші дүниежүзілік 
соғыстан кейін бірқатар Батыс Еуропалық мемлекеттердің 
Конституциясында əлеуметтік мемлекет формуласы жазылған еді. XX 
ғасырдың 60 жылдары шамасында алғашқы əлеуметтік мемлекеттер, мысалы, 
Францияда, Германияда, Швецарияда жəне Англияда, т.б. елдерде құрыла 
бастады. Олардың негізгі өмір сүру шарты – қоғамдағы жағдайы нашар 
топты қолдау үшін халықтық табыстың белгілі бір бөлігін бөле алатын 
экономикалық дамудың ең жоғарғы деңгейі болып табылады. 

Əлеуметтік мемлекеттің мəнін терең түсіну үшін оның белгілерін 
ажырата білу қажет. Бірінші белгісіне - əлеуметтік саясатты жүзеге 
асырудағы құқықтық табиғаты, мемлекеттің əлеуметтік процестерді бақылау 
жəне бағыттау міндеті жатады, екінші - əлеуметтік сақтандыру жүйесінің 
жасақталуын айтуға болады, үшінші – бюджеттік-əлеуметтік төлемдер, 
төртінші - əлеуметтік қамсыздандыруды, жұмыспен жəне мемлекеттік 
қорғауды қамтамасыз ететін мемлекеттк жүйенің болуы саяды, бесінші – 
қоғамның əрбір мүшесіне мемлекеттің əлеуметтік қолдау көрсетуіне жатады, 
алтыншы - өз азаматтарының əл-ауқатының жоғары денгейі үшін, 
жауапкершілігін арттыруменсабақтасқан. 

Əлеуметтік мемлекеттің пайда болуы – құқықтық мемлекет құру 
принциптерінің рөлін төмендеткен (əлсіреткен) жоқ. 

Əлеуметтік мемлекеттің мəні мен мақсаты – қоғамдағы бейбітшілік пен 
татулық үшін жағдай жасау, əлеуметтік серіктестік институттарын дамыту, 
еңбекшілерге əділетті де лайықты еңбекақы төлеу құқығына жəне қауіп-
қатерден қорғауға кепілдеме беру. Осындай мемлекетті құрудың міндетті 
шарты – саяси жəне экономикалық билік бөлісі болып табылады. 

Соған қарамастан, белгілі сипаттамасы бар əлеуметтік мемлекет туралы 
ереже Қазақстан Республикасы Конституциясында көрсетілуге тиіс, ол 
өкімет билігіндегі жəне қарапайым азаматтардың өз міндеттерін есіне 
салатындай болуы керек. Ол мемлекеттің негізгі функциясы мұқият 
қарастыруды қажет ететін маңызды мəселе болып табылады. Əлеуметтік 
мемлекеттің пайда болуы мен қалыптасу тарихын саралап талдау, əлеуметтік 
қамсыздандыру функциясының кезек күттірмейтін проблема екендігін 
дəлелдеді. Ол – мемлекеттің алғаш заңдастырылған міндеттері болғандықтан 
жəне əлеуметтік сапаға жетуге жасаған қадамы болғандықтан, қоғам жəне 
тұлға қатынастарының өзгеруінің бастамасы болды. Сондай-ақ, əлеуметтік 
қамсыздандыру өндірістегі материалдық игілік – жасына, жынысына, 
денсаулық, т.б. жағдайына қарамастан қоғамның барлық мүшесіне тиісті 
болуы керек. Əлеуметтік қамсыздандыруды қалыптастыру кезеңі құқықтың 
негіздің пайда болуы мен əлеуметтік процестерді құқықтық реттеу 
функциясын мемлекеттің өз міндетіне алуымен тікелей байланысты. 

Одан əрі бұл функция əлеуметтік бағдарламаны бюджеттік 
қаржыландыру арқылы жəне əлеуметтік қамсыздандырудың мемлекеттік 
құрылымын құру барысында жүзеге асырылады. Осындай мемлекеттің басқа 
да атрибуттары - əлеуметтік сақтандыру, əл-ауқат деңгейі үшін мемлекеттің 
жауапкершілігі, əлеуметтік қолдау мүмкіндігін алуы - əлдеқайда кейінірек. 

Əлеуметтік мемлекеттің екінші функциясы – білім жəне денсаулық 
сақтау мүмкіндіктерін қамтамасыз ету. Бұл екі функция тек əлеуметтік 
мемлекетке ғана тəн еместігін айта кеткен жөн. Адамдардың физикалық жəне 
экономикалық өмірінің маңызды алғы шарттары болғандықтан олар кез 
келген мемлекеттіңтипіне қарамастан жүзеге асырылады. 

Əлеуметтік мемлекеттің үшінші функциясы - əлеуметтік қорғау. Оның 
пайда болуы, ең алдымен, азаматтардың əл-ауқатының деңгейіне мемлекет 
жауапкершілігінің қалыптасуына байланысты еді. Əлеуметтік мемлекеттің 
төртінші функциясы - əлеуметтік теңсіздікті бəсеңдету. Оны жүзеге асыру – 
барлық адамдардың бірдей əлеуметтік қолдау табу атрибутының пайда 
болғанынан бастап мүмкін болды. Əлеуметтік қорғау мен əлеуметтік 
қамтамасыз етудің ертеректе қалыптасқан механизмі мен жалпыға бірдей 
əлеуметтік қолдау принциптерін жүзеге асыру – теңсіздікті толығымен 
жоюға мүмкіндік береді. 

Əлеуметтік мемлекеттің бесінші функциясы – еңбекпен қамтамасыз ету. 
Германияда Веймар Республикасы кезінде мемлекеттік функция ретінде 
пайда болған жəне Ф. Рузвельттің «Жаңа курс» саясатында маңызды рөл 
атқарған бұл функция тек қана екінші дүниежүзілік соғыстан кейін, шын 
мəнінде, мемлекеттің ажырамас қызмет бөлігіне айналған. 

Қорытындылай келе, өркендеген елдердегі əлеуметтік мемлекеттің 
құрылуы мемлекеттік құрылыстағы жаңа қадам деп тұжырымдауымызға 
болады. Əлеуметтік мемлекет жоғарыда айтқанымыздай - өз азаматтарының 
өмір сүруіне лайықты жағдаймен қамтамасыз етуге, əлеуметтік жағдайының 
қорғалуына, материалдық жəне рухани қажеттіліктерін қанағаттандыруға, 

өндірісті басқаруға, қоғам мен мемлекет іске араластыруға ұмтылатын 
мемлекет. Бұл мəселе – жағдайы нашар қамтамасыз етілген топтың 
пайдасына ұлттық табыстың қайта бөлудің көмегімен, халықты жұмыспен 
қамтамасыз ету, еңбекті қорғау, білім алу, денсаулық сақтауды, бүкіл 
қоғамның мəдениетін, т.б. дамыту саясатын жүргізуді жүзеге асыру 
барысында кол жетіп, орындалады. Əлеуметтік мемлекет қоғамдағы 
экономикалық, əлеуметтік жəне т.б. теңсіздіктерді бəсеңдетуге, жуып-шаюға 
бар күш-жігерін жұмсайды. 

Алға қойылған мiндеттердi iске асыру үшiн мынадай мiндеттердi шешу 
қажет: 

- əлеуметтiк көмек көрсетудiң атаулы сипатын күшейту; 
- аз қамтылған халықтың еңбекке қабiлеттi бөлiгiнiң кедейшiлiгiн 

белсенді еңсерудің нақты тетіктерін пайдалану. 
Лайықты еңбек мүмкiндiктерiн кеңейту, икемдi еңбек нарығын арттыру 

мақсатында: 
- өңiрлiк орталықтарда өндiрiстi оңтайлы орналастыру, салалардың 

кластерлiк дамуы, экономиканың шикiзаттық емес секторын дамыту 
негiзiнде жұмыс орындарын құруды; 

- кəсiби оқыту жұмыс берушiлердiң персоналды iшкi өндiрiстiк 
оқытуды, кадрларды кəсiби даярлау мен қайта даярлауды ұйымдастыруда 
қатысуын ынталандыру арқылы жұмыс күшiнiң кəсiби-бiлiктiлiк деңгейiн 
арттыруды; 

- жұмыссыздардың еңбек нарығында бəсекеге қабiлеттiлiгiн арттыру 
бойынша тиiмдi əлеуметтiк қолдау көрсетудi көздейтiн жүйелiшаралар 
қабылданатын болады 

Жастардың кəсiби бiлiм алуына, жеке кəсiп ашуына, жастарды шағын 
жəне орта бизнес саласына тартуға арналған кредит беру жəне гранттар бөлу 
бағдарламасын iске асыру арқылы оларды жұмыспен қамтудың белсендi 
саясатын жүргiзу жөнiнде шаралар қабылданатын болады. 

Алға қойылған мақсаттарға қол жеткізу үшін міндеттердің болғандығы 
орынды. Дегенмен де дамып келе жетқан Қазақстан алдында əлеуметтік 
қорғау жүйесінде орын алған мəселелер жеткілікті: 

1. Қазіргі кезде экономикалық табиғи ресурстарға байланысты.Бұл 
əлемдік сұраныстың құбылмалығына бағынышты. Мұнай саласына 
байланысты жұмыссыздықтың өсуіне, яғни отандық жұмысшыларға 
сұраныстың болмауы, бұл өз деңгейінде кедейліктің азаюына алып келмейді. 

2. Адамдық капиталға инвестициялық құралдардың жетіспеуі. 
Денсаулықты сақтау, білім беру жəне əлеуметтік активті адамдар жаңа 
глобальды экономикада бəсекегеқабілетті бола алмайды. 

3. Демографиялық тенденция елеміздегі ең маңызды мəселелердің 
бірі халықтың санын көбейту ең басты мақсат болып табылады. 

4. Қазақстанда кедейліктен зардап шегіп отырған бұл-экологиялық 
аспектілерді басқару болып табылады, экологиялық қасіреттер (Арал теңізі, 

Семей ж.т.б) бұл денсаулықты сақтауда ішкі көші-қон мəселесі жəне 
аймақтық теңсіздіктің өсуіне алып келеді. 

5. Соңғы жылдары тұрақты экономикалық өсім болған жағдайда да 
ЖІӨ əлеуметтік салаға шығындардың үлесін қысқартып отыр. Əлеуметтік 
саланы «2030 жəне 2010» стратегияға байланысты бюджетті дамытуға 
бағытталуы керек. Денсаулықты сақтау жəне білім беруде қажетті 
инвестиция тартуды басқару ресурстарды сонымен бірге халықтың кедей 
топтарының азаюы орын алуы керек. 

6. Халықтың əлеуметтік жағынан əлсіз қорғалған топтары Үкімет 
тарапынан ерекше назар аударуды талап етеді. Егер өз уақытында шара 
қолданбаса, ұзақ мерзімді кедейлікті азайта алмайды. 

Əлемдік дағдарыстың шарпуына қарамай, еліміздің қарқынды дамуы 
өткен жылы сыр берген жоқ. Қай салада да өсіп - өркендеу айқын байқалады. 
Əр жыл сайынғы халыққа Жолдауында əлеуметтің əлеуетін арттыру 
жөніндегі Президенттің нақты тапсырмалары жоғарыдағыдай шешімін 
тауып, халықтың тұрмыс-тіршілігін, күнкөріс қарекетін жақсартуға септігін 
тигізіп келеді. Осыған байланысты жасалып жатқан іс-шаралар оң шешімін 
табады деп айтуға болады. 

Дəріс  №14.  Тақырып: «Тұрақты дамудың əлеуметтік аспектілері»  
Дəрістің мақсаты – Тұрақты дамудың əлеуметтік аспектілері туралы 

білімді қалыптастыру.  
Түйінді сөздер – табиғи қорлар, тұрақты даму, қоғам, табиғат, қоршаған 

ортаны қорғау, табиғатты тиімді пайдалану, қалдықсыз технология, қазба 
байлақтар.  

Негізгі сұрақтар: 
1. Экологиялық білім мен тəрбие беру.  
2. Салауатты өмір салтын қалыптастыру.  
 
1.Экологиялық білім мен тəрбие беру.  
1.1.Қазақстан Республикасындағы халыққа экологиялық білім жəне 

экологиялық тəрбие беру.  
Ғылыми-техникалық прогрестің қарқындап дамуы биосфераға тікелей 

ықпалын тигізіп, жер шарындағы экологиялық жағдай күн сайын қиындап 
барады. Алысқа бармай-ақ, өзіміздің елімізді алайық. Республикамыздың 
табиғаты бұрын соңды болмаған өзгерістерге ұшырап отыр. 

Экологиялық білім берудің ғылыми негізіне - ғылым жəне оқу пəні 
ретінде - экологияның мазмұны, ұғымдары  мен заңдары жатады. 
Экожүйенің қалыптасуы мен даму принциптері жалпы сипатта 
болғандықтан, ол экологиялық білім берудің барлық кезеңіне жарай береді. 
Қоршаған ортаны ғылыми жаратылыс тұрғысынан түсінудің маңызды 
теориялық негізі – В.И. Вернадскийдің биосфера – ноосфера туралы ілімі. 
Бұл ілім “адам- табиғат” жүйесіндегі қарым-қатынастың əдіснамалық негізін 
құрайды. Ол, экологиялық білім беру саласында, кешенді пəнаралық тəсілді 
қалыптастырады жəне қоршаған ортаның  проблемаларын біріктіре 
қарастыруды меңзейді. 

Экологиялық білім беру мектепке дейінгі мекемелерден бастау алуы 
тиіс. Бұл - экологиялық мазмұнға құрылған танымдық негіздегі амалдар мен 
ойындар, табиғатқа қамқорлық сипаттағы əдістер. Мұнан соң, бастапқы 
экологиялық білім, орта мектептерді қамтып, стандартты мəселелер мен 
табиғатқа əсер ету модельдерін пайдалану арқылы жүзеге асады. Жоғары оқу 
орындарындағы экологиялық білім, іргелі ғылыми білімдерге сүйене отырып 
жүргізілуі қажет жəне пəнаралық байланыстар орын алуы тиіс. Сонымен 
қатар, жекелеп оқыту, икемді оқу жоспарлары мен арнайы бағдарламалар да 
қолданылады. 

 Экологиялық білім берудің мақсаты мен маңызы -экологиялық сана мен 
мəдениетті қалыптастыруда жатыр. Қазіргі жағдайда, экологиялық білім 
беруді басқаратын ұйымдастырушының қажеттілігі анық сезіліп отыр. 
Осындай ұйымдастырушылық бағытты үздіксіз экологиялық білім беру 
бағдарламасы атқара алады. Бағдарлама, білім беру процесіне қатысатын 
барлық субъетілердің үйлесімді жұмыс істеуін қамтамасыз етеді жəне 
олардың əрқайсысы, кезеңіне сай қандай қызмет атқаратынын анықтап 
жəрдемдеседі. 

Қазақстан Республикасы конституциясының 31-бабында, мемлекет 
адамның өміріне жəне денсаулығына қолайлы жағдай жасап, қоршаған 
ортаны қорғау мақсатын көздейді делінген. 

Демография халықтың құрылымын, құрамын, динамикасы мен көбеюін 
қоғамдық тарихи тұрғыдан зерттейтін ғылым. Экологиялық демография –
демографияның жаңа бағыты, ол демографиялық процестердің адамның 
мекен ету ортасына байланысын зерттейтін бағыты. Адамзат санының 
жылдам артуын демографиялық жарылыс деп атайды. Адамзат тарихы мен 
эволюциясының ерекше факторынан басқа халық санының шектен тыс 
артуын эпидемиялар мен аштықтан болатын өлім санының кемуімен 
түсіндіруге болады.  

Қазіргі кездегі демографиялық жəне экологиялық жағдайға тек бай 
елдер ғана емес, кедей елдер де теріс əсер етеді. Өнеркəсібі жоғары дамыған 
елдердің қоршаған ортаға əсері олардың табиғатты тікелей бұзуымен емес, 
техногенді ластануға байланысты. 

Ал кедей елдерде қоршаған ортаға əсер экожүйелерге жасалатын шектен 
тыс қысым нəтижесінде табиғатты тікелей жоюмен байланысты. Бұл 
ормандардың жойылуы жəне басқа экожүйелердің бұзылуы, ресурстардың 
сарқылуы т.б.арқылы көрінеді. 

 Өткендегі, қазіргі жəне болашақтағы демографиялық жағдайлар. 
Елдегі немесе планетадағы, аймақтағы демографиялық жағдайларды 

зерттеу адам экологиясының маңызды міндеттерінің бірі болып табылады. 
Халық, қала тұрғындарының тез санының өсуі экожүйелерге қосымша 
экологиялық салмақ түсіреді. Сондықтан адам экологиясы демографиялық 
факторлар мен урбандалу процесінің қоршаған табиғи орта жағдайына əсерін 
жан-жақты зерттеуге міндетті. 

Демография дегеніміз халық туралы ғылым. Халық санының өзгеруін, 
оның территориялық ауысуы мен құрамын осы өзгерістердің себептері мен 
салдарын олардың əлеуметтік экономикалық факторлармен байланыстарын 
зерттейді. 

Демографиялық тарихтағы ерекше феноменге демографиялық жарылыс 
(60-80 ж. ж) жатады. 

Əрбір мемлекет елдің ерекшелігін ескере отырып, өзінің демографиялық 
саясатын жүргізіледі. Қ.Р.-ның демографиялық саясатты ұстай отырып, 
жоғары туылым мен халықтың өмір сүру ұзақтығына бағытталған.  

Демографиялық ахуалға қоршаған ортаның экологиялық жағдайымен 
қатар ауыру деңгейі де əсер етеді. ВОЗ-денсаулық ұғымына мынандай 
анықтама берген- Денсаулық бұл тек аурудың болмауы емес, ол толық 
физикалық, психологиялық жəне əлеуметтік қолайлылық. Антропогенді 
факторлар бұрын болмаған, жаңа техногенді ауруларды туғызады. Адамның 
іс-əрекеті нəтижесінде биосфераға оған тəн емес 4 млн астам заттар 
шығарылған. Олардың көпшілігі ксенобиотиктер, яғни адам мен басқа тірі 
ағзалар үшін бөтен заттар. Табиғи орта физикалық-химиялық тұрғыдан  таза 
болса да, əлеуметтік-экономикалық жағдай ауру мен өлімнің артуына 

əкелетінін көруге болады. Əлеуметтік-экономикалық жағдайдың нашарлауы 
адамның психологиялық күйі мен стрестік құбылыстар арқылы əсер етеді. Ал 
химиялық заттардың ішінде адам денсаулығы үшін зиянды заттар 
органикалық жəне бейорганикалық қосылыстар. Оның ішінде əсіресе 
галогенді көмірсулар мен полициклді ароматтық көмірсулар қауіпті.  

Галогенді көмірсуларға бір немесе бірнеше көміртегі атомдары бар хлор, 
бром, иод немесе фтормен алмасқан органикалық қосылыстар жатады. 
Əсіресе хлорлы көмірсулар қауіпті. Мысалы поливинилхлорид, полихлорды 
бифенилдер, дихлордифенилдихлорэтан, тетрахлорфенол жəне 
тетрахлорэтилен. Ол заттар бауырдың қатерлі ісігін тудырады. Диоксиндер 
қазіргі кезде белгілі күшті улы заттар 

Фенолмен улану бауырды, бүйректі, қанды зақымдайды. 
Метанол мен метил спиртінің 30-100 мл мөлшері адам өліміне əкеледі. 
Формальдегид химия өндірісінің маңызды өнімдерінің бірі. Ол 

аллергиялық реакциялар тудырады. Ол пластиктің, ағашты-талшықтар, 
консерванттар, автокөліктердің газдары, темекі түтіні т.б.болады. 

Ауыр металдарда қауіптілігі жоғары, ол ақуыздармен жеңіл 
байланысып, майда еріп, жинақталады. Оған цинк, марганец, темір т.б. 
кіреді. 

Қорғасынмен улану сатуризм ауруын тудырады. Оның негізгі белгілері 
тез шаршау, көру қабілетінің төмендеуі, қан аздық, жүректің зақымдануы т.б. 

Кадмий ауыр металдардың ішіндегіең улы элемент. Ол Ита-ита ауруын 
тудырады. Оның белгілері бүйрекке жинақталып, жүйке жүйесін, жыныс 
мүшелерін зақымдайды, тыныс алу жүйесіне зиян. 

Демографиялық ахуал адам генофондының əлсіреуіне де тікелей 
байланысты. Генофонд дегеніміз бір популяциға тəн гендердің жиынтығы. 
Генофондтың өзгеруі ғаламдық-экологиялық мəселе. Оған əсер ететін 
факторлар принципиальды мəні жоқ кездейсоқ өліммен сипатталатын 
ортаның өзгеруі, нашақорлық, алкоголизм, темекі, сыра алкоголизмі, 
радиация т.б. Осы аталған фаторлар гендік кодқа əсер ете отырып, 
генетикалық əлсіреу тудырып ауру деңгейін ғана көтеріп қоймай, өмір сүру 
ұзақтығына да əсер етеді. Жаңа туған сəбилерде физиологиялық –
психологиялық ауытқулар орын алады, сол себепті ақыл есі кем ұрпақтың 
дүниеге келуіне ықпал етеді. Ол демографиялық дағдарысқа əкеледі.  

Қала экологиясы. 
Қалалардың саны мен олардың тұрғындары тез өсуіне байланысты, 

экологиялық жүйеге түсетін ауыртпалық үнемі күшейіп келеді. Яғни, 
өзіміздің еліміздің ішінде «урбандалу» жағы өте күрделене түсуде. Осы 
термин кейінгі жылдары көптеп қолданылуда. Ол дегеніміз «urds» латынша 
қала деген сөз ертеден болғанымен. «урбанизм» немесе «урбанизация» 
термині халықтың қалада тұруға ұмтылуы, қаладағы тұрмысты ұнатуы 
урбанизация процесінің күшеюіне алып келген болатын. Əуелгі бетте 
айтылып өткендей – ақ «өзіміздің». Қазақстан республикасы да, дүниежүзілік 
урбанизация əсерінен тысқары қалған жоқ. Əсіресе, өнеркəсіп жəне қатынас 

кəсіпорындарын көптеп салу мен тың жəне тыңайған жерлерді игеру кезінде 
(1954), қалалар саны, оның ішінде ірі қалалар саны тез өсті. Олардың 
тұрғындары, 45 жылда 5 еседен артық өсіп, халықтың басым көпшілігі 
қалада тұратын болды. Болжам бойынша, қалалардағы тұрғындар саны көп 
артуы ықтимал. Бұл əрине жақсылыққа апарып соғатын жағдай емес. Қазіргі 
таңның өзінде-ақ қала халқының тығыздығы, əсіресе Алматы, Қарағанды, 
Шымкент қалаларында бір шаршы километрге 200 км2 аса адам келіп 
экологиялық жағдайдың үнемі нашарлауына себепті .Қайта айнала біз қала 
экологиясына соқсақ біз жоғарыда урбандану процесін де айтып өткен 
болармыз. Бұл əрине бүгінгі мəселелердің біріне айналып отыр. Қазіргі 
адамзат баласы кешегі кезеңнен гөрі ғылым мен техникаға бет бұруда. Соған 
байланысты өндіріс, өнеркəсіппен айналысудың нысаны осы. Қоғамдағы 
ғылым мен техниканың даму барысында кешегіден бүгін көптеген өзгерістер 
байқалуда. Мысалы үшін алатын болсақ еліміз егемендік алғалы 10-12 
жылдай болды. Соған байланысты экологиялық тұрғыдан да өз еліміз ішінде 
де көптеп өнеркəсіптер оның ішінде завод-фабрикалардың өзі өз қолымыздан 
өнім шығарылуда. Бұл негізінен біздің байлығымыз əрі мақтанышымыз болса 
да, адамзаттың бойына да зиян келтіру жағы көбірек. Мысалы казіргі таңдағы 
автокөліктердің саны жағы да өткенгіден қарағанда күрт өскен. Бұл 
автокөліктердің саны жанармайлармен жүруі атмосферадағы ауа сапасын 
бұзуына зор ықпал жасайды. Ал енді дүние жүзілік ақпарат ұйымының 
мəліметтеріне сүйенсек, ауылды жерлердегі елді мекендерге қарағанда 
қалалардағы атмосферадағы ауа құрамында зиянды газ күйіндегі заттар 10-25 
есе, ал тозаң 10 еседей артық мөлшерде ұшырасады. Өнеркəсіп шоғарланған 
жерлерге қыс айларында тұманның түсетіндігі ал жауын-шашынның 
қалыптағыдан 5-10 есе артық жауатыны да байқалады. 

1.1 Адам құқығы. 
Адам қоғамы мыңдаған жылдар бойы  сонау көне дəуірден қазіргі 

заманға дейін əлеуметтік нормалар арқылы басқарылып келді. Сондықтан, 
жеке адамның құқығы мен бостандығы туралы теорияның мыңдаған жылға 
созылған тарихы жəне мол тəжірибесі бар. 

Біз осы тарихқа, осы мол тəжірибеге сүйене отырып, əлеуметтік 
нормалардың диалектикалық объективтік даму процесімен танысамыз. Адам 
қоғамының əр формациясында азаматтардың қандай құқығы, қандай 
бостандығы болғанын білеміз. 

 Адам құқығы — тарихи, табиғи, объективтік құбылыс. Сондықтан, 
əлеуметтік норма əр уақытта даму процесінде болады. Əлеуметтік норма 
адам қоғамымен бірге дамып, бірге өзгеріп, бірге өмір сүріп келеді. 
Қоғамдағы жүздеген, мыңдаған қарым-қатынасты реттейтін, басқаратын 
əлеуметтік норма. Қоғам дамып, нығайып, жақсарған сайын əлеуметтік 
норма да дамып, нығайып жақсарады, оның əділеттік, бостандық, 
демократиялық шеңбері де, кеңістігі де молаяды, күрделенеді. 

Жеке адамның құқығы қоғамдағы құқықпен тығыз байланысты. Бірі 
болмаса екіншісі де болмайды. Бұл екеуін бір-бірінен ажыратып қарауға 
болмайды. 

Сонымен адамның құқығы, бостандығы олардың мазмұндық дəрежесі 
қоғамның даму деңгейімен байланысты. 

Мысалы: Алғашқы қоғамдағы бостандық: 
• құл иелену қоғамдағы бостандық пен шектеулер; 
• феодалдық қоғамдағы бостандық пен шектеулер; 
• буржуазиялық қоғамдағы бостандық пен шектеулер; 
• қазіргі замандағы бостандық түсінігі мен мазмұны. 
Құқық пен жеке тұлғаның өзара байланысын тек құқықтық мəртебе 

арқылы толық түсінуге, білуге болады. Онда олардың санқырлы 
байланысының түсінігі, мазмұны, құрылымы, мақсаты, талаптары, мемлекет 
пен қоғамдық ұйымдармен арақатынасы көрсетіледі. 

Құқықтық мəртебе  жеке тұлғаның қоғамда заңды түрде қалыптасқан 
бостандығы, табиғи жəне саяси құқықтары, əлеуметтік кемеліне келген 
жағдайы, рухани, мəдени білімі. Бұл мəртебенің мазмұны адамның қоғамның 
əлеуметтік құрылысындағы алатын орны, ал мəртебенің нысаны  сол 
адамның қоғамдағы алатын орнын заңды түрде сипаттауы. 

Қазіргі заманда жеке тұлғаның кұкықтық мəртебесі заң ғылымының бір 
саласына айналды жəне жалпы теорияның жеке тақырыбы болып отыр. 

Адамдар тек құқықтық жүйедегі қоғамда өмір сүре алады. Бұл 
объективтік тұжырымға адамдар мыңдаған жылдар өмір тəжірибесінен 
сезініп білді. Біздің заманымыздан бұрынғы V—IV мыңжылдығынан бастап 
адам қоғамы əлеуметтік нормасыз өмір сүре алмайды. Норма объективтік 
тұрғыдан қоғамның өмір сүруінің ең қажетті құралы болды. Осы тəжірибеге 
сүйене отырып гректің ойшылғалымдары Ликофрон, Антифон ( V-ІV мың 
жылдықта) адамның табиғи бостандығы, құқықтары бар, оны ешкім жоя 
алмайды  деген. Бұл пікірді кейін Аристотель, Локк, Монтескье, Руссо, 
Канттар да қостаған. Сөйтіп «Табиғи кұқықтық теория» өмірге келген. 

Бұл теория Англияның 1215 ж. бостандық партиясында, 1689 ж. құқық 
петициясында; АҚШ 1776 ж. декларациясында, 1791 ж. Конституциясында, 
Францияның 1789 ж. Конституциясында мемлекеттік заңға айналды. Біріккен 
Ұлттар Ұйымының 1948 ж — Декларациясында адамның «Табиғи құқық 
теориясы» қабылданып, əр мемлекеттің кұқығының негізі болсын деп қаулы 
қабылдады. 1966 ж. БҰҰ Халықаралық пакт атты қаулы қабылдап, онда 
адамдардың экономикалық, əлеуметтік жэне мəдени құқықтарын əлем 
көлемінде дамытуды, жақсартуды міндеттеді. 

Казіргі заманда адамдардың бостандығы мен құқықтары барлық 
мемлекеттердің Конституциясына енгізіліп, ең негізгі ресми саясатқа 
айналды. Қазақстан Республикасының 1993-1995 жж. жəне 2007 жылғы 
Конституцияларында адамның бостандығы мен құқықтарына арнаулы бөлім 
беріліп бұл мəселені жан-жақты дамыту, жақсарту өзінің мемлекеттік міндеті 
деп жариялады. 

Жеке адамдардың кұкықтарында объективтік жəне субъективтік, 
сонымен қатар позитивтік, бұқаралық жəне жеке құқық деген түсініктер бар. 
Енді солардың мазмұнына тоқтайық . 

Объективтік құқық – бұл қоғамдық қатынастарды реттеуге бағытталған, 
мемлекетпен орнықтырылатын жəне қамтамасыз етілетін, жалпыға міндетті, 
формальды анықталған заң нормаларының жүйесі. Объективтік құқық – бұл 
нақты бір мемлекеттегі белгілі бір кезеңдегі заңнама, заң əдеттері, заңды 
прецеденттер жəне нормативтік шарттар. Оның объективтілігі жеке тұлғаның 
еркі мен санасынан тəуелсіз болып, оған тиесілі болмауынан көрініс табады. 

Субъективтік құқық – бұл тұлғаның жеке мүдделерін қанағаттандыруға 
бағытталған, заңды мүмкін жүріс-тұрыстың шамасы. Субъективтік құқықтар 
ретінде адамның нақты құқықтарын (еңбек етуге, білім алуға жəне т.б. 
құқық) атауға болады, олардың субъективтілігі тұлғамен 
байланыстылығынан, оған тиесілігінен жəне оның санасы мен еркінен 
тəуелділігінен көрінеді. 

Заңды мағынадағы құқықпен (объективтік жəне субъективтік құқықтар) 
қатар табиғи құқық та болады, ол өмір сүруге, бостандыққа жəне т.б. 
құқықтарды қамтиды. Табиғи құқықтың қатарына жататын құқықтар бір 
жерде бекітілген-бекітілмегеніне қарамастан өмір сүреді, олар өмірдің өзінен 
тікелей туындайды. 

Позитивтік құқықтың негізгі сипаттары: 
а) оны адамдар немесе қоғамдық құрылымдар – заңшығарушылар, 

соттар, құқық субъектілер қалыптастырады, яғни, олардың 
шығармашылығының, мақсатты ерікті қызметінің нəтижесі болып табылады; 

ə) ол заңдар немесе басқа да қайнар көздер түрінде, яғни, жай ой, идея 
түрінде ғана емес, нақты сыртқы көрінісі бар ақиқат ретінде өмір сүреді. 

Бұқаралық құқық – бұл мемлекеттік істер саласы, яғни, билік пен 
бағыныстылық қатынастарына негізделген мемлекеттің бұқаралық билік 
ретіндегі жəне барлық бұқаралық институттардың құрылымы жəне қызметі. 

Жеке құқық – бұл жеке істер саласы, яғни, дербестік, субъектілердің 
заңды теңдігі бастамаларына негізделген еркін тұлға, институттар мəртебесі. 

Азаматтардың, адамдардың негізгі құқықтарымен бостандығы 
халықаралық актіде жəне əр мемлекеттің Конституциясында толық 
көрсетіледі. Оның түрлері: азаматтық, экономикалық, саяси, əлеуметтік, 
мəдени, экологиялық, ақпараттык құқықтар . 

Əлеуметтік, экономикалық жəне мəдени құқықтар кешеніндегі 
əлеуметтік құқықтардың алатын орынына тоқтала кетіп, оның негізгі 
түсінігін ашу қажет. Аталған құқықтық кешеннің негізгі белгілері: 

• адамның физикалық, материалдық, рухани жіне басқа да əлеуметтік 
маңызды қажеттіліктерін қамтамасыз етуге бағыттылығы; 

• азаматтығына қарамастан əр адамға тиесілігі; 
• басқа тұлғаның бостандығын шектеумен ғана емес, қоғамдық байлық 

мөлшері мен эконмикалық даму деңгейімен де, жəне барық қорлардың 
шегінде қамтамасыз етілуі. 

Экономикалық, əлеуметтік жəне мəдени құқықтар – бұл физикалық, 
материалдық, рухани жəне басқа да өмір қажеттіліктеріне бағытталған, əр бір 
адамға тиесілі құқықтар мен бостандықтар жиынтығы. Олардың жүзеге 
асырылуы адамның азаматтық қоғамның мүшесі болуына себепші болады. 

Экономикалық, əлеуметтік жəне мəдени құқықтар бір-бірімен тығыз 
байланысты, бірақ олардың ішінен əлеуметтік құқықтарды бөліп қарастыруға 
болады. 

Əлеуметтік құқықтар – бұл физикалық, материалдық, рухани жəне басқа 
да өмір қажеттіліктерін қоғамының мүмкіншіліктері шегінде жəне қоғамдық 
байлықтың мемлекетпен бөлінуі, адамның белсенді қызметі арқылы 
қамтамасыз етілетін табиғи құқықтар кешені. 

Жеке құқықтар мен бостандықтар адам мен азаматтың құқықтық 
мəртебесінің түп қазығы болып табылады. Оларды шектеуге болмайды. 
Сондықтан Қазақстан Республикасы Конституциясының 15-23 баптарында 
аталған құқықтар мен бостандықтар кейде «азаматтардың өздік құқықтары 
мен бостандықтары» деп те аталады, оларға мемлекет тарапынан берілген 
кепілдіктің деңгейі өте жоғары. Жеке құқықтар мен бостандықтарға адам 
азаматтығына қарамай ақ ие болады. Бұл тумысынан тиесілі құқықтар, олар 
мемлекеттің не басқа тұлғалардың еркі бойынша аластатылуы мүмкін емес. 
Бұлар адамның өмірімен, бостандықтарымен, ар ожданымен жəне басқа 
табиғы құқықтарымен байланысты құқықтар. 

Азаматтардың жеке құқықтары мен бостандықтары өмір сүру (15-бап); 
жеке бас бостандығы (16-бап); адамның қадір қасиетіне қол сұқпау (17-бап); 
жеке өміріне қол сұғылмау, өзінің жəне отбасының құпиясы болуы, ар 
намысы мен абыройын қорғау (18-бап); өзінің қай ұлтқа, қай дінге 
жататынын анықтау жəне оны көрсетпеу, ана тілі мен шығармашылық тілін 
еркін таңдап алу (19-бап); заң жүзінде тыйым салынбаған кез келген тəсілмен 
еркін ақпарат алу жəне тарату, т.б. құқықтар жатады. 

Соның ішінде, білім алуға құқықтылық (30-бап). Қазақстан 
Республикасында білім алудың бірнеше жолы бар. Біріншіден, азаматтардың 
мемлекеттік оқу орындарына тегін орта білім алуына кепілдік беріледі. Ол 
дегеніміз жасөспірім балалардың орта білім алуға міндеттілігі. Екіншіден, 
азаматтың мемлекеттік жоғары оқу орнында конкурстық негізде тегін 
жоғары білім алуға құқығы бар. Ал жеке меншік оқу орнында ақылы білім 
алу заңмен белгіленген негіздермен тəртіп бойынша жүзеге асырылады. 
Қалай болғанда да мемлекет білім берудің жалпыға міндетті нормалырын 
белгілейді. Кез келген оқу орнының қызметі сол нормаларға сай болуы керек. 

Қазақстан Республикасы «Бала құқықтары туралы» Конвенциясын 
ратификациялаумен байланысты 2002 жылы «Бала құқықтары туралы» 
Қазақстан Республикасының Заңы қабылданды. Дүниежүзілік бала 
құқықтарын қорғауға бағытталған заңнама базасын дамыту мақсатында 
Қазақстан Республикасы Парламентімен «Отбасы типтегі ауылдар мен 
жасөспірімдер үйлері туралы», «Мүмкіндіктері шектеулі балаларды 

əлеуметтік жəне дəрігерлік-педагогикалық түзетуге жəрдем көрсету туралы» 
Қазақстан Республикасының Заңдары қабылданды. 

Адам құқығы Адам жəне азамат құқығын қарастыру алдында "адам", 
"жеке адам", "азамат" санаттарының арақатынасын білу маңызды. "Адам" 
ұғымы табиғи тұрпатта сипатталады, яғни арнайы физиологиялық 
қасиеттерді бойына сіңірген тіршілік əлемінің өкілі ретінде. "Жеке адам" 
ұғымы адамды əлеуметтік тұрғыда сипаттайды, яғни қоғамда өзінің рөлі мен 
орнын жəне оның алдындағы жауапкершілігін сезінуі (мүмкін болған 
жағдайлар, егерде адам əр түрлі объективті жəне субъективті себептерге 
байланысты жеке адам бойында болатын касиеттерді иемденбесе, 
мысалы, психикалық аурудыңсалдарынан сот оны əрекет қабілеттілігі жоқ 
деп таныса). "Азамат" ұғымы адамды заңды тұрғыда сипаттайды, яғни 
адамның нақты бір мемлекетпен тұрақты құқықтық байланыстылығын 
қарастырады. Адам құқығы — адамның муддесін қанағаттандыруга 
бағытталган, заңмен қоргалатын демократиялық құндылық. Адам құқығына 
мынадай белгілер тəн: 

• олар қоғамда өмір жағдайының үнемі өзгеріп отыруына байланысты, 
адамның табиғи жəне əлеуметтік мəнділігі негізінде туындайды жəне 
дамиды; 

• объктивті түрде қалыптасады жəне мемлекеттің мойындауына тəуелді 
емес; 

• туғанынан беріледі; 
• табиғи (су, жер, ауа, т.б. сияқты) қажеттілік болып табылады, 

ажыратылмас сипатта болады; 
• тікелей əрекетті болып табылады; 
• ең жоғары əлеуметтік құндылық болып танылады; 
• құқықтың кажетті бөлігі ретінде адамның өмір сүруінің нақты бір 

түрпатын білдіреді; 
• жеке адамның өз калауынша əрекет жасауына мүмкіндік жасайтын, 

сейтіп нақты бір игіліктер алуын қамтамасыз ететін адамдар мен мемлекеттің 
арасындағы қарым-қатынастарды тұжырымдайтын кағидаттар мен 
нормаларды білдіреді; 

• оларды мойындау, сақтау жəне корғау — мемлекеттің міндеті. 
Адамның өмір сүруі мен лайықты өмір кешу құқығын жүзеге асыру 

үшін оның дүниеге келуі ғана жеткілікті. Ал басқаша құқықтарын жүзеге 
асыру үшін адамда азамат, жеке адам қасиеттері болуы шарт. Адамның құқы 
мен бостандығы табиғи жəне ажыратылмас болып табылады, туғаннан бастап 
беріледі жөне жоғары құндылық болып табылады. Мемлекеттің міндеті — 
адам құқықтарын сақтау, қорғау жəне мойындау. Мемлекет өзінің 
азаматтарына жеке адамның қажеттілігіне сəйкес келетін құқық пен 
бостандықтарды (өмірінің қауіпсіздігі, адамның бостандығы мен ар ожданы, 
өзінің жеке ерекшелігін сақтау жəне дамыту) қамтамасыз етуге міндетті. 

Адам құқығы мен азамат құқығының арасында ерекшеліктер 
Адам құқығы мен азамат құқығының арасында ерекшеліктер 

бар. Біріншіден, адам құқығы мемлекеттік мойындаудан жəне заңдық 
бекітулерден оның кандай да бір мемлекетке қатынасына қарамай тəуелсіз 
өмір сүреді. Азаматтың құқығы өмір сүріп жаткан мемлекеттің қорғалуында 
болады. Екіншіден — əлемде көптеген адамдардың азаматтық мəртебесі 
(азаматтығы жоқ тұлғалар) жок, яғни олар формалді түрде адам құқығының 
иегері болып табылады, бірақ азаматтық құқығы жок. 

Қазақстан Республикасындағы адам жəне азаматтың конституциялық-
құқықтық мəртебесі. 

Конституциялық-құқықтық мəртебе—Конституциямен өзге де 
конституциялық-құқықтық нормаларда бекітілген, мемлекет таныған жəне 
кепілдікке алған, адам жəне азаматтың негізгі құқықтары, бостандықтары, 
зандық мүдделері мен міндеттерінің жиынтығы. Конституциялық мəртебе 
құрылымына мынадай бөліктер кіреді: 

• негізгі құқық, бостандықтар, заңды мүдделер мен міндеттер; 
• азаматтық; 
• құкық мəртебесінің кепілдіктері. 
Мəртебе (статус) деген сөз латын тілінен аударғанда ахуал, жағдай деген 

мағынаны білдіреді. 
Құқықтық мəртебенін түрлері 
Құқықтық мəртебенін түрлері: а) азаматтардың жалпы немесе 

конституциялық мəртебесі; ə) азаматтардын кейбір санаттарына арнайы жəне 
туғанынан берілетін мəртебесі; б) жеке адам мəртебесі; в) жеке жəне заңды 
тұлғалардың мəртебесі; г) шетелдіктердің, азаматтығы 
жоктардың, босқындардыңмəртебесі; ғ) шет елдерде жүрген Қазақстан 
азаматтарының мəртебесі; д) салалық мəртебелер: азаматтық-құқықтық, 
əкімшілік-құқыктық жəне т.б. е) кəсіби жəне лауазымдық мəртебе 
(депутат, министр, судья, прокурор мəртебесі); ж) əр түрлі шүғыл 
жағдайларда жəне еліміздің арнайы аймактарында жұмыс істейтін 
тұлғалардың мəртебесі. 

 
2.Салауатты өмір салтын қалыптастыру.  
Салауаттану — тұтасымен алғанда жеке тұлғаның, қоғамның, 

табиғаттың денсаулығы туралы ғылым. Адам денсаулығы тəн, дене, 
психологиялық, имандылық-адамгершілік жəне əлеуметтік денсаулықтар 
құраушының өзара байланысы мен өзара үйлесімді əрекеттерінен 
қалыптасады. Кез-келген өзара əсер əрекет етуші ретінде де, жауап беруші 
ретінде де анықталады. 

Əлеумет себепші болған аурулар санының өсуіне, адамның əлеуметгік 
биологиялык мəні арасындағы қарама — қайшылықтардың шиеленісуіне 
байланысты — салауаттанудың пайда болуы заңдылық. Салауатгану ғылымы 
аурудың алғашқы алдын алу əдіснамасын, денсаулықты сақтау жəне ны-

ғайту амалдары мен əдістерін зерттейтін салауатты өмір салтын 
қалыптастырудың ғылыми негізі болып табылады. 

Салауаттанудың рөлі — адамның ішкі биологиялық табиғатымен, өзін 
қоршаған тірі жөне өлі табиғатпен өзара əсері сапасын өзгерту, кикілжіңнің 
көзін жою болып табылады. 

Салауаттану ғылымы «қалай денсаулықты сақтаудың» ұстанымдары мен 
тетіктерін зерттейді. Салауаттану нысаны, біріншіден — дені сау адам, 
екіншіден — оны қоршағандардың барлығы жəне денсаулыққа əрекет етуші 
факторлар, үшіншіден — аурудъщ пайда болу себептері, организмнің дені 
сау күйге оралу тетігі, қорғануға бейімделу тетіктері, төртіншіден — 
сақтандыру жəне сауықтыру шаралары болып табылады. 

Салауаттанудың зерттеу пəні — адам. Зерттеуге организмнің 
анатомиялық, физиологиялық негіздері, бейімделу тетіктері, корғану 
тосқауылдары, организмнің сыртқы ортаға бейімделуі туралы білімдері 
енеді. Салауаттану адамның термодинамикалық, денелік, химиялық, 
антропологиялық, экологиялық құбылыстарын қамтиды. Адам қоғамның 
қарапайым мүшесі, этикалық жəне эстетикалық ұстанымдарын жеткізуші 
жеке тұлға ретінде қарастырылады. Тек осындай кешенді тəсіл оның негізгі 
қасиеті  —  денсаулығын сипаттауға мүмкіндік береді. 

Тіршілік дегеніміз тек адамның ғана емес, кез келген тірі организмнің 
қоршаған ортамен өзара əрекеттесуі болғандықтан, салауаттану тіршілік 
етуге қажетті ортаның əсерін барлык кұрауыштарымен оқып-үйрену міндетін 
қояды. 

Дүниежүзілік денсаулық сақтау ұйымы (ДДСҰ) сарапшыларының дерегі 
бойынша халық денсаулығының 49-53%-ы өмір салтына, яғни адамның өз 
денсаулығына қалай қарайтынына тəуелді, 17-20%-ы қоршаған ортаға 
(аймақтың экологиялық жəне климаттық-географиялық ерекшеліктеріне), 18-
22%-ы тұқым қуалау себептеріне, біздің ден-саулығымыздың тек 8-10%-ы 
ғана денсаулық сақтау ұйымына тəуелді. 

Денсаулық қатерінің негізгі  факторлары — қозғалыс күшінің кему 
саддарынан қимылдың кемуі (гиподинамия), дене массасының артуы, 
жүйесіз  тамақтану,   қоршаған  орта нысандарының барлығының көптеген 
уытты   заттармен   ластануы,    өндірісте жəне тұрмыста   күйзеліс   
туғызатын   жағдайлар, зиянды   əдеттердің (шылым шегу, алкоголь 
пайдалану, уланқорлық,   нашақорлық, т.б.) кең   таралуы. Салауаттану 
ғылымы қандай амалдардың жəрдемімен денсаулықты сақтап, нығайтуға 
болатынын егжей-тегжейлі түсіндіреді. Салауатты өмір салтын қалып-
тастырудың  негізгі  бағытгары мыналар: 

-  жеке жəне қоғамдық гигиена; 
-  дене шынықтыру, гиподинамиямен күрес; 
-  организмді жаратылыс-табиғи факторлармен — су, ауа, күн 

жарығымен жəне т.б. шыңдау; 
-  күн тəртібін тиімді пайдалану; 
-  дұрыс жəне уақтылы тамақтану; 

-  жұкпа аурулардың алдын алу; 
-  тəн ауруларынан сақтандыру; 
-  жарақаттанудан, уланудан, т.б. сақтандыру; 
-  зиянды əдеттерден (темекі тарту, алкоголь, есірткілік улы заттарды)   

сақтандыру; 
-  жыныс гигиенасы; 
-  психопрофилактика жəне психогигиена; 
-  кикілжің жəне денсаулық; 
-  экология жəне денсаулық. 
Салауаттанудың негізгі мақсаты — əрбір жеке адамның жəне 

тұтастай қоғамның денсаулығын қамтамасыз ету. Салауатты өмір салтын 
қалыптастырудың негізгі мақсаты -балалар мен жастарда жас 
ерекшеліктеріне, құндылық бағдарларына жəне имандылық-еріктілігіне 
сəйкес салауатты өмір салтының ұғымдарын, дағдыларын жəне уəждерін 
қалыптастыру. 

Бүдан мынандай міндеттер туындайды: 
-    салауатты өмір салтының əдістерін үйрету; 
-  өз   денсаулығына   қоғамдық    игілік, қоғамның    рухани    

құндылығы    ретінде жауапкершілікпен   қарауға  тəрбиелеу; 
-    негізгі   гигиеналық  дағдыларға  төселдіру; 
-  осы   заманғы   ауру   түрлерімен жəне оларды   алдын алу 

шараларымен таныстыру. 
Адам денсаулығы, ең алдымен, өмірлік сара жолға тəуелді, ал өмір жолы 

тарихи, ұлтгық дəстүрлер мен тұлғалық бейімділіктер бойынша анықталады. 
Денсаулық деген не? Денсаулық үғымына берілген анықтамалар өте көп. 

Үлкен медициналық энциклопедияда денсаулық организм мен жүйенің 
атқаратын қызметін сыртқы орта теңдестіріп, ешқандай ауырсыну өзгерістері 
байқалмайтын адам күйі ретіндс сипатталады. Дүниежүзілік денсаулық сақ-
тау ұйымының анықтамасы бойынша «Денсаулық дегеніміз — бұл аурудың 
немесе дене кем тарлығының жай ғана жоқ болуы емес, денелік, психикалық 
жəне əлеуметтік тұрғыдан ойдағыдай толық күйі». 

Академик Н.М.Амосов адам денсаулығы мүшелердің атқаратын қызмет 
сапасы толық сақталған кезде олардьщ барынша көп өнім беретінін бағалауға 
болатын мөлшермен анықталады деп жорамалдайды . 

И.И. Брехман денсаулықты «сезімталдық, ауызша айту жəне 
құрылымдық үш бірегей ағымдардың мөлшерлік жəне сапалық 
көрсеткіштерінің əртүрлі өзгерістері жағдайында адамның жасына сəйкес 
тұрақтылықты сақтау қабілеті» ретінде анықтайды .  Сібірлік ғылыми мектебі 
ұсынған денсаулық анықтамасы — бұл «денсаулық дегеніміз — 
физиологиялық қасиеттерді сақтап, дамыту процесі, психологиялық 
əлеуметтік əлуеттер, қолайлы еңбекке жарамдылық жəне əлеуметтік 
белсенділік кезінде салауатты өмірдің барынша ұзаққа созылу процесі». 

Келтірілген денсаулық анықтамалары негізінен алғанда денсаулық 
ұғымын бірдей қамтып көрсетеді, яғни организмнің сыртқы орта (табиғи 

жəне əлеуметтік) жағдайлары мен ішкі факторларға (тұқымқуалаушылық, 
жыныс, жас) бейімделу сапасын айқындайды. Денсаулықтың мынадай: 
физиологиялык, сезім əрекетіне берілгіштік, зияттылық, əлеуметтік, тұлғалық 
негізгі түрлері бар. Ал рухани түрі осыларды бірегей тұтастыққа -
денсаулыққа біріктіреді. 

Денсаулықтың физиологиялық түрі организмдегі физиологиялық 
үрдістерді (процестерді), олардың өзара əрекеттесуін, организмнің қоршаған 
орта əсеріне қайтаратын жауабына бейімделу реакцияларын қамтамасыз 
ететін морфологиялық жəне функционалдық сақтамаларды зерттейді. 

Зияттылық түр дегеніміз — денсаулық туралы білімнің ақпараттық 
көзі. 

Сезім əрекетіне берілгіштік түр — жағдайға байланысты өз сезімін 
бағалай білуді түсініп, сол қалпында айшықтай айта алу. Жағымсыз эмоцияға 
ұстамдылық жасап, жағымды эмоцияны мадақтау. 

Əлеуметгік түр — тұлғаны əлеуметтендіру, өзін қоғамға қажетті мүше 
екенін аңғару, белсенді өмір сүру. 

Тұлғалық түр — өзін тұлға ретінде түсіну, тұлға ретінде анықтау. Өзін 
іс жүзінде көрсету. 

Рухани түр — адам жеке басының біртұтастығын қамтамасыз ететін 
қоғамның рухани құндылығын көрсетеді. 

Қазіргі уақытта денсаулық бірнеше түрлерге жəне құрамдас бөліктерге 
бөлінеді: 

1.  Тəн денсаулығы — бұл адам мүшелері мен организм жүйесінің    
ағымдағы күйі. Мұның негізі онтогенездік дамудың əр түрлі кезеңдерінде 
басымдық көрсететін, базалық қажеттіліктерге негізделген жеке дамудың 
биологиялық бағдарламасынан құралады. 

2.  Дене денсаулығы — организм    мен мүшелерінің өсуі мен 
дамуының деңгейі. Мұның негізі бейімделу реакцияларын қамтамасыз ететін 
морфологиялық жəне функциялық сақтамалардан құралады. 

3.  Жан денсаулығы — адамнаң психикалық өріс күйі. 
Мұның негізі мінез-құлыққа бара-бар реакцияны қамтамасыз ететін 

жалпы рухани қолайлы күйден құралады. 
Рухани тазалық— тіршілік əрекетінің уəжді жəне ақпаратты-мұқтаждық 

өрісі сипаттамасының кешені. Мұның негізі жеке тұлғаның қоғамдағы 
құндылық жүйесі мен мінез-құлық түрткілерімен жəне уəждерімен 
анықталады. Денсаулыққа адамның руханилылығы себепші болады, яғни ол 
адамзаттьң байлығы — мейірімділік, намыс, абырой, ма-хаббат, 
сүйіспеншілік жəне əдемілікке негізделеді. 

Денсаулықтың негізгі төрөлшемдері мыналар: 
• тəн жəне дене күйі үшін — мен істей аламын; 
• психикалық күй үшін — мен тілеймін; 
•  адамгершіліктік күйге — мен істеуге тиістімін. 
Денсаулық белгілері мыналар: 

•  зақым келтіретін факторлар əрекетіне өзіне тəн (иммунды) жəне өзіне 
тəн емес тұрақтылық; 

• өсу мен даму көрсеткіштері; 
• организмнің функционалдық күйі жəне сақтамалық мүмкіндігі; 
•  қандай болса да аурудың немесе даму кемістігінің болу деңгейі; 
•  имандылық-еріктілік жəне құндылык-уəждік мақсат деңгейі. 
Өмір салты мен денсаулық арасындағы өзара байланыс салауатты өмір 

салты (СӨС) ұғымында толығырақ айтылады. 
Осы заманғы ғылым мен əдістемеде салауатты өмір салты — бұл 

адамның еңбек əрекетімен, тұрмысымен, материалдық жəне рухани 
мұқтаждықтарды қанағаттандыру түрімен, жеке тұлға жəне қоғамдык мінез-
құлық ережелерімен сипатталатын тіршілік əрекетінің белгілі типі туралы 
түсініктерді кіріктіретін биоəлеуметтік санат. Жеке тұлғаның өмір салты 
алуан түрлі, бірақ негізінен үш нышанға негізделеді: 

-  өмір сүру деңгейі; 
-  өмір сүру сапасы; 
-  өмір сүрудің өзіндік жолы. 
Өмір сүру деңгейі — бұл адамның материалдық, рухани жəне мəдени 

мұқтаждықтарын қанағаттандыру деңгейін көрсететін əлеуметтік-
экономикалық санат. 

Өмір сүру сапасы — адам қажеттіліктерін қанағаттандыратын 
жайлылық дəрежесі. Бүл көбінесе əлеуметтік санатқа жатады. 

Өмір сүрудің өзіндік жолы адам тіршілігінің мінез-құлықтық 
ерекшеліктерін сипаттайтын əлеуметтік-психологиялық нышан. Бұл — жеке 
тұлғаның психологиясы жəне психо-физиологиясы икемделінетін белгілі 
қалып. 

Адам денсаулығы, ең алдымен, өмір сүрудің өзіндік жолына тəуелді. Ол 
тарихи, ұлттық дəстүрлермен (діл) жəне жеке бас бейімділігімен (кейіпкер) 
анықталады. 

Этнокомпонент салауатты өмір салтында балалардың ақыл-ойын, 
сезімін жəне əрекетін қалыптастыруда маңызды рөл атқарады. Өмір салты 
мен денсаулық арасындағы өзара байланыс салауатты өмір салты (СӨС) 
ұғымында барынша толық айтылады, СӨС-тың негізі салауаттану ғылымы 
болып табылады. Салауатгы өмір салты адамның денсаулығы үшін қолайлы 
жағдайларда кəсіптік, қоғамдық жəне тұрмыстық қызметтерін орындауға 
себепші болатындардың барлығын бірлестіреді. СӨС жеке тұлғаның жəне 
қоғамдық денсаулықтың қалыптасуы, сақталуы жəне нығаюындағы жеке 
тұлғаның іс-əрекеттеріне бағыт береді. 

СӨС қалыптастырудың негізіне биологиялық та, əлеуметтік те 
ұстанымдар орныққан. Биологиялық ұстанымдарға: балалардың жас 
ерекшеліктерін ескеру, салауатты өмір салтының жүйелілігі, ырғақтылығы, 
бірізділігі жəне т.б. жатады. 

СӨС əлеуметтік ұстанымдарына: эстетикалығы, адамгершілігі, ерікті 
тəрбиелей білуі, өзін-өзі шектей білуі (нəпсі тыюы) жəне т.б. жатады. СӨС 
ұғымы қазіргі заманда мыналарды қамтиды: 

-  жеке бас гигиенасы; 
- дене шынықтыру; 
-  тиімді тамақтану; 
- оңтайлы қимыл тəртібі; 
-  зиянды дағдылар мен құмарлықтан (темекі тарту, алкоголь, есірткі 

заттарын қолдану, т.б.) бас тарту; 
- жағымды эмоциялар. 
Пысықтау сұрақтары: 
1. Үкіметтік емес ұйымдардың іс-əрекеті.  
2. Бейбітшілік пен халықаралық қауіпсіздікті сақтау.  
3. Тұрақты даму тұжырымдамасын жаһандық деңгейде жүзеге асыру. 
4. «Жасыл көпір» атты Астаналық бастама. 

ҚОРЫТЫНДЫ 
Қорыта келгенде Қазақстан Республикасы азаматтарының денсаулығын 

қорғауды құқықтық қамтамсыз ету жүйесі келесі негізін қалаушы актілерден 
тұрады: Қазақстан Республикасының Атазаңы; Қазақстан Республикасы 
Президентінің нұсқаулары; Қазақстан Республикасының заңдары; Қазақстан 
Республикасы Парламентінің қаулылары; Қазақстан Республикасы 
Үкіметінің қаулылары; ҚР ДСМ нормативтік актілері (бұйрықтар, ережелер, 
нұсқаулықтар жəне т.б.). Қазақстан Республикасы денсаулық сақтау 
жүйесінің қызмет етуі заңдылық құжаттармен қамтамасыз етілген. Олардың 
арасындағы негізгісі – Қазақстан Республикасының Атазаңы (30 тамыз, 1995 
ж.) болып табылады. Қазақстан Республикасы Атазаңының 29-бабында: 
 Қазақстан Республикасының азаматтары денсаулығын қорғауға құқылы. 
 Қазақстан Республикасы азаматтарының заңмен бекітілген медициналық 
көмектің кепілдік етілген көлемін тегін алуға құқысы бар.  Мемлекеттік жəне 
жеке-меншік емдеу мекемелерінде, сонымен қатар жеке-меншік 
медициналық практикамен айналысатын тұлғалардан ақылы медициналық 
көмек алу заңмен бекітілген негізде жəне ретпен жүргізіледі. Қазақстан 
Республикасының əрбір азаматына бұл құқықтар туғаннан тиесілі. Бұл 
құқықтар Қазақстан Республикасының азаматы болып тұрған барлық ғұмыры 
барысында күшінде болады. Денсаулық қорғауға құқысы, тек, мемлекет 
қатысуымен ғана іске асатын əлеуметтік құқықтарға жатады. Мемлекет 
Қазақстан Республикасының Ата заңында денсаулықты қорғау құқысын 
бекіте отырып, олардың іске асуын, республикалық жəне жергілікті бюджет 
есебінен медициналық көмектің кепілді көлемін көрсетумен қоса өз 
міндетіне алады. 29-баптан басқа Қазақстан Республикасы азаматының 
тікелей денсаулыққа қатысты басқа да құқықтары бар: өмір сүруге құқысы 
(15-бап), жеке бас еркіндігіне құқысы (16-бап), адам жетістіктеріне қол 
сұқтырмау құқығы (17-бап), жеке өміріне, жеке басы мен жанұя құпияларына 
 қол сұқтырмау, өз ар-ожданын қорғау құқығы (18-бап), еңбек еркіндігі 
құқығы (24-бап), демалысқа құқығымен бірге (24-бап, 4 б.), тұғын-жайға 
құқығы (25-бап), меншік иесі болуға құқысы (26-бап), өмір жəне денсаулыққа 
қолайлы қоршаған ортаға құқығы (31-бап), жасына, ауру жағдайына, 
мүгедектікке, асыраушысын жоғалтқан жағдайда əлеуметтік қаматамасыз 
етілуге құқысы (28-бап), атан-ананың балаларына қамқорлық жасап, 
тəрбиелеуге құқысы (27-бап), білім алуға құқысы (30-бап) жəне т.б. Атазаңда 
бекітілген құқықтар мен еріктерінен басқа, Қазақстан Республикасыны 
азаматы өз кезегінде Атазаңды, ҚР заңдылықтарын, басқа тұлғалардың 
құқықтарын, ерігін, ар-ожданын құрметтеуге міндетті (34-бап).       Халық 
денсаулығын қорғау денсаулық сақтау жүйесінің құзыреті шектерінен 
шығып кетеді. Осыған байланысты, халық денсаулығын қорғау бойынша 
əрекет қазақстандық құқықтардың көптеген салаларын қамтиды: əкімшілік, 
азаматтық, жер, муниципалды, жанұялық, еңбек, қылмыстық, экологиялық 
құқы. «Барлық қазақстандықтардың көркеюі, қауіпсіздігі жəне жағдайын 
жақсарту» «Қазақстан – 2030» стратегиясы ұзақмерзімді 4-ші басымдық 

«Денсаулық, білім жəне азаматтардың көркеюі» болып табылады. Бұл 
мақсатты іске асыру стратегиясы келесі компоненттерден тұрады: 
аурушылдықтың алдын-алу салауатты өмір салтын ынталандыру, есірткіге 
құмарлық пен есірткі бизнесімен күрес, алкоголь жəне темекі пайдалануды 
қысқарту, əйелдер мен балар денсаулығын жақсарту, ана мен бала 
денсаулығын қорғау, тамақтану сапасын жақсарту, қоршаған орта жəне 
экология тазалығы, таза ауыз суын қамтамасыз ету, гигиена жəне санитария 
ережелерін сақтау. Казақстан Республикасы Президентінің келесі жыл 
сайынғы халыққа жолдаулары денсаулық сақтау жүйесін жетілдіру бойынша, 
соның ішінде медициналық көмек сапасы мен нəтижелілігін арттыру 
бойынша тапсырмалар; мемлекеттік-жеке-меншік серіктестік механизмін 
қолдана отырып 100 аурухана құрылысы; дəрігерлер мен медициналық 
қызметкерлерді оқытудың, аттестациялау жəне даярлаудың халықаралық 
стандарттарын қоса жалпы халықаралық стандарттарға көшу; соңғы жұмыс 
нəтижелерін, яғни көрсетілген медициналық көмектің сапасын, көлемін жəне 
күрделілігіне, сонымен қатар біліктілік деңгейіне қарай медициналық 
қызметкерлердің еңбекақысын төлеу; бюджеттік сфера қызметкерлерінің 
еңбекақысын сатылып жоғарылата отырып 2012 жылға 2 есе деңгейге 
жеткізу жəне т.б. қамтиды. Азаматтардың денсаулығын қорғауға 
конституциялық құқықтарын іске асыру мақсатында жəне Қазақстан 
Республикасында олардың сақталуын қамтамасыз етуде бірқатар заңдар 
қабылданып, кейін олар 2009 жылдың 18 қыркүйегінде қабылданған «Халық 
денсаулығы жəне денсаулық сақтау жүйесі» туралы ҚР Кодексінің негізін 
қалады. Медицина сферасын регламенттейтін 11 заңды алмастырған Кодексті 
қабылдау лейтмотиві болып азаматтардың денсаулығын қорғауға 
құқықтарын максималды бекітуге жағдай жасау, ұлттық медицина статусын 
жоғарылатуға, денсаулық сақтау аймағындағы отандық заңдылықтарды 
халықаралық стандарттарға келтіру табылады. Кодексте денсаулық сақтау 
аймағындағы мемлекеттік саясаттың ұстанымдары бекітілген: 1) қауіпті, 
тиімді жəне сапалы медициналық көмек алудағы азаматтардың құқық 
теңдігін; 2) жеке жəне қоғам денсаулығын сақтап нығайту үшін мемлекеттің, 
жұмыс берушілер мен азаматтардың ортақ жауапкершілігін; 3) аналық пен 
балалықты қорғауды; 4) ақысыз медициналық көмектің ақысыз кепілді 
көлемін; 5) денсаулық сақтау жүйесі жұмысында профилактикалық бағыттың 
басымдығын; 6) медициналық көмекке қол жеткізуді; 7) медициналық көмек 
сапасын үздіксіз жоғарылатуды; 8) халықтың санитарлық-эпидемиологиялық 
салауаттылығын; 9) медициналық көмек көрсетуде денсаулық сақтау 
мекемелері жұмысындағы сабақтастықты; 10) оқытудың қазіргі 
технологияларын қолдана отырып медициналық жəне фармацевтикалық 
білімнің үздіксіздігі мен сабақтастығын; 11) отандық медициналық ғылымды 
мемлекеттік қолдауды, ғылымның алдыңғы қатарлы жетістіктерін, денсаулық 
сақтау аймағындағы əлемдік техника мен тəжірибені  енгізуді; 12) ерікті жəне 
риясыз донорлықты кеңейту; 13) медициналық жəне фармацевтикалық 
өндірістің конкурентқабілеттілігін дамыту жəне отандық өнімдерді 

мемлекеттік қолдауды; 14) денсаулығын қорғауға азаматтардың құқықтарын 
қамтамасыз етуде қоғамдық бірлестіктердің қатысуын; 15) денсаулық 
сақтаудың əлеуметтік, халықтың қажеттері мен тұтынуын қамтамасыз етуге 
жəне өмір сапасын жақсартуға бағыттылығы; 16) салауатты өмір салты мен 
салауатты тамақтануды қалыптастыруға атасалысу; 17) халық денсаулығын, 
дəрілік заттардың қауіпсіздігін, тиімділігін жəне сапасын ұлттық 
қауіпсіздікті қамтамасыз ету факторларына жатқызуды қамтамасыз ету. 
Қазақстан Республикасындағы халық денсаулығы жəне денсаулық сақтау 
жүйесінің қазіргі жағдайына талдау жүргізу негізінде 2011-2015 жылдарға 
«Саламатты Қазақстан» Мемлекеттік бағдарламасын іске асырудың басымды 
стратегиялық бағыттары мен механизмдері анықталған. Бағдарламада 
ведомствоаралық жəне сектораралық өзара əрекеттестікті ескере отырып 
жоспарланған іс-шараларды орындаудың заңдылық, инвестициялық, 
құрылымдық, экономикалық жəне мамандық қамтамасыз етілуі бойынша 
шаралар қарастырылған. Саланың нарықтық қатынастарға бейімделуі 
қарастырылған: көпқырлы меншік формаларының дамуы, медициналық 
көмек нарығын түзу, медициналық мекемелер арасында конкуренттік 
қатынастар қалыптастыру. Жаңа қоғамдық денсаулық сақтау бұрынғы 
«қоғамның  бар күшімен ұйымдастырылған» жəне  дəстүрлі қоғамдық 
денсаулық сақтаудың  орнына емес оның  одан əрі жалғасуы жəне дамуы 
болып саналады, ол саясаттың жетілдіруіне, денсаулықты сақтауға, 
аурулардың алдын алуға, экономикалық даму кезінде əлеуметтік тендікке 
жетуге бағытталған. Жаңа қоғамдық денсаулық сақтау санитария 
функцияларын, халық денсаулығын қорғау, қадағалау жəне реттеу, 
ұлғайтылған жаңа функциялары мен толықтыру дəстүрлерін сақтаған (WHO, 
Geneva, 1995). Жаңа қоғамдық денсаулық сақтау – ұйымдастыру диапазоны 
кең шаралар жүйесі, оған алғашқы жəне дəрігерлік медициналық көмек, 
 денсаулықты нығайту жəне салауатты өмір салтын қалыптастыру, жұқпалы 
аурулармен күрес жүргізу, қоршаған ортаның гигиенасын жақсарту кіреді. 
 Бұл жүйе, сектораралық жəне қоғамның жаңаруының негізі болып, халық 
денсаулығын қорғау мемлекеттік саясатының негізі  болып табылады. Жаңа 
қоғамдық денсаулық сақтау қоғамның жеке адамдардың денсаулығын 
нығайтуға жəне қорғауға, санитарлық шараларды сəйкестеуге, қоршаған 
ортаны қорғауға,  халық денсаулығын  нығайтуға, жекешеленген жəне жалпы 
алдын алу бағдарламалары мен алдын алу, қайта қалпына келтіру 
қызметтерінің жəне ұзақмерзімді күту бөлімшелерінің  ұйымдастыру 
жұмысын координациялауға кешенді тəсілдерді  қолдануға негізделген (Т.Х. 
Тульчинский 1999). Жаңа қоғамдық денсаулық сақтаудың ерекшеліктері: 1) 
жүйелі  түрде мəселелерді шешу 2) сектораралық қарым - қатынас 3) барлық 
деңгейде мəселелерді шешу – мемлекеттік органдар, бұқаралық ақпарат 
құралдары, тербеліс тобы, жеке меншік жəне мемлекеттік мекемелер, 
 өнеркəсіп, спорт жəне ойын-сауық индустриясы, заңдылықтар,  құқықтық 
органдар. 4)  Əрқашан халық денсаулығы жағдайының экономикалық, 
эпидемиологиялық  жəне əлеуметтік аспектілеріне мониторинг жасау Жаңа 

қоғамдық денсаулық сақтау келесі сұрақтарға жаңа тұрғыдан  қарайды: 
 Экономика сұрақтарына. Шектелген қаржыны тарату мəселесін шешудегі 
негізгі  бағыттардың бірі алғашқы медициналық-санитарлық көмек пен 
мамандандырылған көмектің универсальды қарым-қатынасты анықтау жəне 
азаматтардың, жұмыс беруші мен мемлекеттің жауапкершілігін анықтай келе 
денсаулық сақтаудың қаржыландыру жүйесін таңдау болып табылады. 
Шектелген қаржы жағдайында максимальды тиімділік талаптарына сəйкес 
 минималды қосалқы тиімділік беретін үлгіні таңдау қажет.   Желілі 
формадағы медициналық информатика. Жаңа технологияларды тарату тиімді 
коммуникациялық жүйесіз мүмкін емес. Медициналық ақпаратты жүйелері, 
ақпаратты қолданушылардың енжарлары емес, серіктесті ынталандыратын 
үрдістің белсенді қатысушысы түрінде құрылуы тиіс.  Менеджмент. Кез 
келген заманауи денсаулық сақтау жүйесі жоғарғы қүрделі  деңгейдегі ұйым 
болып саналады, онда таңдалып алынған жұмысқа берілген жəне жоғарғы 
білімді адамдар жұмыс істейді. Егер ол адамдар жоғары ынталандырылған, 
жақсы білім алған жəне бірлесе əрекеттесетін топта жұмыс істесе, онда 
емделуші қамы үшін шектелген ресурстарды тарататын денсаулық сақтау 
жүйесі құрылды деп есептеуге болады. Егерде олардың машықтары мен 
зерделері айтарлықтай себептермен, мысалға, нашар ұйымдастыру, 
бюрократтылық, тиімді тəртіпті қолдаудың жоқтығы, қажетті ақпараттың 
болмауынан аяғына дейін пайдаланылмаса онда, денсаулық сақтау жүйесі 
минимальды жылдамдықпен жұмыс істейтін болады. Ол өз кезегінде өте 
үлкен ауқымдағы ресурстарды пайдаланады жəне де халықтың  денсаулық 
жағдайына ешқандай əсері  болмайды. Сондықтанда, барлық деңгейде 
менеджмент - ол  жаңа қоғамдық денсаулық сақтау саласындағы зерттеу 
жəне оқыту аймағы болып табылады.     Денсаулық мүддесіндегі серіктестік. 
Жаһанданудың тереңдетілуі жəне кеңейуі денсаулық сақтау жүйелерінің əр-
түрлі даму үлгілерінің алмасуын көрсетеді.  Төмен табысты мемлекеттерде 
 денсаулық сақтау жүйесі басқа жерден экономикалық  ресурстардың  кірісін 
талап ететін айта кету керек. Адам денсаулығына тиетін  жаһанды қауіп-
қəтерлермен жанжақты, бірлесіп күресуге болады. Қоғам  денсаулығы 
жоғары дəлелденген жергілікті адамдар ресурстарына  байланыстығының 
 шынайлығын  қолдаған  серіктестік  болуы керек. Жаңа қоғамдық денсаулық 
сақтаудың даму бағыттары.  Өкілеттіліктің кеңейуі -  əкімшілік-саясаттық 
шаралар түрінде – халық денсаулығын қалыптастыруға  байланысы бар 
 министерстволар мен ведомство жұмысының мемлекеттік функциялары мен 
өкілеттілігін үйлестіретін жаңа мемлекеттік орган құру. Өз елінде немесе шет 
елдерінде сыйлы жəне атағы бар  ұйымдастырушы, осы денсаулық сақтау 
мекемесінің басшысы болып жұмыс істеуі мүмкін.  Мұндай ведомстваның 
басшы жұмысында міндетті түрде жұртшылық, ашықтық, қол жетерлік болу 
қажет. Мысалы: облыстық денсаулық сақтау департаментінің басшысы жəне 
əкім  меңгерушісі  бір адам болса, жаңадан қойылған мақсаттарға тиімді 
шешім табуға болады.    Денсаулық  сақтауды  басқарудағы  бұқарашылдық. 
 Əлемдегі  дамушы  елдерде денсаулық  сақтауды  дамыту  ережесі, 

жетекшілерге  есеппен бірге жариялылық  арқылы  таңдау  жасауды  алға 
 қояды, мысалы, Финляндияда жергілікті  деңгейде жақсы денсаулық сақтау 
 жүйесін құру.     Өкіметтің жоғарғы  деңгейлерінен  бастап, денсаулық 
 сақтаудағы  менеджментті  жақсарту. Көп  салалы  мамандар қатарынан 
 команда  құру  өзекті мəселе болып  келеді. Басты  мақсат: денсаулық  сақтау 
– мемлекеттік  саясаттың  маңызды  бөлігі жəне оған мемлекет  жетекшісі 
мен оның  басқару мүшелері  жауапкершілік  алады.  Денсаулық сақтаудың 
əлеуметтік бағытын күшейту - осы  сұрақты  шешу  барысында  əртүрлі 
 ведомствалар  бірігуінің  күшеюі.  Осы  мəселені  шешуде халықты  белсенді 
түрде  тарту  жəне медициналық-əлеуметтік  қызмет жүйесін кеңейтіп  жəне 
құруды  ұйғарады.   Денсаулық  сақтау мамандығы құрылымының өзгеруі 
дегеніміз – медициналық-психологиялық сипаттағы медициналық-
экономикалық жəне медициналық-əлеуметтік саладағы «біріккен»  мамандар 
саны. Қоғамдық  денсаулық  сақтау  дамуындағы  əлемдік  тəжірибе. Жаңа 
 XXI ғасыр  жаһандануында əлемдік өркениет пен соғыстың болуы, жалпы 
адамдық жаңа мінез-құлық стандарттарының, мəдениетінің, қоғамдық 
өмірдің қалыптасып, енуі  ақырында  əртүрлі  ауруларға  алып  келетін 
мынадай  себептермен байланысты  болуын шамалайды: 1)  жаңа  түзілістер, 
тынысалу жолдары мен  жүрек қан тамыр жүйесі аурулары себепші  болатын, 
өлім  мен жоғары ауру деңгейіне алып  келетін  қолайсыз (темекі шегу, 
алкогольдік сусындарды  шамадан  артық  пайдалану, ретсіз тамақтану) өмір 
 сүру; 2) жастардың ойланбай  қатерге бас  тігетін мінез  құлықтары 
(нашақорлық, маскүнемдік, қылмыс  жасау), уланулар, жарақаттанулар, 
жыныстық  қарым-қатынас арқылы  берілетін аурулар, ЖИТС себепші 
 болатын өлім  мен  аурушылдық;   3) туа  біткен  ақаудың дамуына жəне 
хромосомдық  бұзылыстарға  алып келетін  экологиялық  мəселелер;    4) 
əлеуметтік  қолайсыз  өмір сүру салты (кедейлік, жұмыссыздық, көшіп-
қонулар  жəне  т.б.), аурудың  туындауына  себепші болатын қолайсыз 
жайттар (қан аздық, жұқпа, қарсы  тұру  қабілетінің  бұзылуы  жəне т.б.); XXI 
 ғасырда  денсаулық  сақтау  жүйесінің  дамуы  халықтың денсаулығына 
ведомства аралық, сектор аралық жалпы  жауапты, клиникалық 
 медицинаның үздіксіздігі  жəне бірігуі түрінде болатындығы шамаланады. 
Қазақстандағы  жаңа  қоғамдық  денсаулық  сақтау  дамуының  келешегі  мен 
 мəселелері. Сөзсіз, əлемдегі  ең жақсы денсаулық  сақтау жүйесінің 
 жетістігіне бұрынғы негізін  сақтап қалу жатады. Қазақстанда  қазіргі  таңда 
 МПСЗ  мен  дəрігерлер  саны  жəне емдеу-профилактикалық мекемелердің 
құрылымы  мен жүйесі  жеткілікті  мөлшерде. Денсаулық  сақтау  жүйесі 
 толығымен республикадағы  халықтың медициналық  қызметке  негізгі 
 қажеттілігін  қанағаттандырады. ҚР  денсаулық  сақтау  жүйесінің 
 кемшіліктері – денсаулық  сақтаудың  өзіндік  үлгілерін  іздеуде  үнемі 
 ауысып  отырушылық (медициналық  жүйенің  үш  үлгісі – бюджеттік, 
бюджеттік-сақтандыру жəне бюджеттік-бағдарламалық)  жəне де  бүгінде  ол 
Президент  Н,Ə Назарбаев көрсеткендей  «үш  жүйенің  қалдықтарынан 
 тұрады». 1. Қазіргі  денсаулық  сақтаудың құрылымы  мен жүйесіндегі 

жүзеге  асқан, оның  барлық  мəселелері, міндеттері  мен  жетістіктері 
 дəстүрлік  клиникалық  медицина (əртүрлі  ақаулар  мен  аурулар кезінде 
 денсаулық  сақтау); 2. Қоғамдық  денсаулық  сақтау (денсаулықты нығайту 
жəне аурудың алдын  алу) – халықтың  денсаулығын нығайту  мен  сақтауда 
сектор аралық жауапкершілікті, аурудың  жаңа  жағдайларын  ескертуді 
 қалыптастыруда   жаңа  міндеттерді  шешу. 

